
Kirish. Sungi yillarda jaxon bozorlarida 

murakkab NPK o'g'itlarining turlariga bo’lgan talab 

ortib bormoqda. Bu holat, birinchi navbatda, 

ularning yuqori agrokimyoviy qiymatiga bog'liq, 

chunki bunday o'g'itlar eng qimmatli o'g'itlardan 

biri bo’lib bir vaqtning o’zida uchta ozuqa elementi 

azot, fosfor, va kaliyni o’zida tutgan murakkab 

o’g’itlardan biri hisoblanadi [1,2]. 

Respublikamizda bugungi kunga qadar 

Markaziy Qizilqum (MQ) fosforitlariga kislotali va 

termik ishlov berish yo'li bilan fosforli o'g'itlar 

olish texnologiyasini ishlab chiqish bo'yicha bir  

qator ilmiy-amaliy natijalarga erishilmoqda [3]. 

O'zbekiston Respublikasi Vazirlar  Maxkamasining 

2020 yil 4 martdagi 120 son «Respublikada fosforli 

o'g'itlar ishlab chiqarish hajmlarini oshirish 

bo'yicha qo'shimcha chora-tadbirlar to'g'risida»gi 

Qaroriga asosan «Ammofos-Maksam» AJda 

fosforli o'g'itlar ishlab chiqarish quvvatlarini 

modernizatsiya qilish hisobiga yillik ishlab 

chiqarish quvvatlarini sof holda 296 ming tonnaga 

yetkazish nazarda tutilgan [4]. 

Ilmiy-texnikaviy adabiyotlar tahlili shuni 

ko'rsatadiki, Qizilqum fosforitlarini kislotali qayta 

ishlash va turli xil fosforli kompleks o'g'itlar 
olishga qaratilgan ko'plab ilmiy va amaliy ishlar 

qilingan. Ularning aksariyati oddiy va qo‘sh 

superfosfat, faollashtirilgan fosforli o'g'itlar, 

donador azot-fosfor-kaltsiyli va suyuq azot kaltsiyli 

o‘g‘itlarini olish jarayonlarini o‘rganishga 

qaratilgan [5]. 

Markaziy Qizilqum (MQ) yuvib 

kuydirilgan foskontsentrati (YKFK)ni nitrat va 

sulfat kislotalar aralashmasida parchalashning 

boshqa ilmiy amaliy ishlarga nisbatan afzalliklari: 
jarayonda bir vaqtning o’zida nitrat kislotadan ikki 

tomonlama: faol vodorod ionining manbai va azot 

tashuvchisi hamda foydali birikma sifatida 

ishlatiladi. Suningdek fosfat xomashyosi 

tarkibidagi kalsiyninig ma’lum bir qismi sulfat 

kislota tarkibidagi sulfat bilan birikib ma’lum bir 

miqdorda fosfogipsni hosil qilishi asosida kalsiy 

modulining kamayishiga va o’git tarkibidagi P2O5 

ning suvda eruvchan va o’zlashuvchan 
shakillarining ortishi laboratoriya sharoitida ilmiy 

izlanishlar va tajriba tahlillari asosida aniqlandi [6]. 

MQ YKFKni nitrat va sulfat kislotalar 

aralashmasida parchalash orqali NPKCa o’g’itini 

olish jarayoning texnologik bosqichlari, 

fosforitlarni sulfat kislotali qayta ishlash kabi xom 

ashyoga yuqori talablarni qo'ymaydi. 

Shuningdek “Samarqandkimyo” 

aksiyadorlik jamiyatida oddiy fosforit uni nitrat 

kislotasining toʻliq boʻlmagan mey’yorida 

parchalash yoʻli bilan nitrokalsiyfosfat oʻgʻitini 

olishning yuqori intensiv va resurs tejamkor 

texnologiyasi joriy etilgan [7, 8]. Uning 

kamchiliklari: azot oksidlarining ma’lum bir qismi 

gaz fazasiga chiqib ketishi; karbonatli fosforitlarni 

parchalash jarayonida ko'p miqdorda ko'pik hosil 

bo’lishi; kaltsiy nitratini ajratish jarayonining 

energiya intensivligi; olingan o’g’it tarkibida 

kaltsiy nitratning borligi mahsulotning 

gigroskopikligini oshirishi va mahsulot sifatini 

pasayishi ilmiy manbalarda keltirilgan. 

Ekinlarning hosildorligini oshirishning eng 

samarali vositalaridan biri bu mineral o’g’itlardan 

foydalanish hisoblanadi. Bugungi kunda bizda 

ishlab chiqarilayotgan fosforli o’g’itlar 

Respublikamiz talabining 30-35 % nigina 

ta’minlab kelmoqda. Bu muammoni bartarf etish 

uchun NPKCa o’g’itini ishlab chiqarishning 

energiya tejamkor usullarini joriy qilish orqali 

o’g’itlarning fizik-kimyoviy hossalari va 

samaradorligini oshirish, mahsulot tarkibidagi 

ozuqa elementlaridan maksimal darajada 
foydalanish usullarini ishlab chiqish orqali bu 

muommoni ma’lum darajada bartaraf etishimiz 

mumkin [9, 10]. 

MQ YKFKni parchalashning nirat-sulfat 

kislotali usuli N, P, K va Ca larni ya’ni, uchta 

ozuqa elementini o’z ichiga olgan o’gitlarni olish 

imkonini beradi. Bunday o’g’itlardan qishloq 

xo’jaligida foydalanish, ayniqsa, sho’rlangan 

yerlarda tuproqni kaltsiy va azotning nitratli shakli 

bilan boyitish hamda ekinlarning hosildorligini 
oshirishga yordam beradi [11, 12]. 

Tadqiqot ob’ekti va usullari. Markaziy 

Qizilqum yuvib kuydirilgan foskontsentrati (MQ 

YKFK) juda reaktiv xomashyo turiga mansub 

bo’lib, o’rganilayotgan fosfat homashyosining 

parchalanish jarayoni uchun optimal harorat 40, 50 

°С ekanligi ma'lum [2]. MQ YKFKni 56 % li 

HNO3 va 96 % li H2SO4 kislotalar aralashmasining 

turli nisbatlari ta’sirida kimyoviy stexiometrik 
hisobga asosan nitrat-sulfat kislotalarining 100 % 

me’yorida, Kislotalar aralashmasining 

(HNO3:H2SO4) 80:20; 70:30 va 60:40 nisbatlarda, 

50 °С haroratda labaratoriya sharoitida tajriba 

model qurilmasi asosida  parchalash va NPKCa 

o’g’itini olish jarayonlari o’rganildi. MQ YKFKni 

nitrat-sulfat kislotalar aralashmasi bilan 30 minut 

davomida parchalash orqali olingan bo’tqadan 

NPKCa o’g’itini olish maqsadida ekstraktsion 

fosfat kislotasi hisoblab qo’shildi va gazsimon 

ammaik bilan pH=2,5 dan 4,5 gacha 

ammonizatsiyta qilindi. Nitrat-sulfat kislotali 

nordon bo’tqani ammonizatsiylash orqali olingan 

bo’tqaga kaliy xlor tuzi qo’shildi va yana 15 minut 

davomida labaratoriya reaktorida aralashtirish 

jarayoni amalga oshirildi. 

MQ YKFKni nitrat-sulfat kislotalar 

aralashmasida parchalash jarayoni qo’yidagi 

kimyoviy reaksiyalar tengliklari asosida nitrat-

sulfat kislotalar aralashmasining 100 % 

meyyorlarida olib borildi. 

2Ca5F(PO4)3+14HNO3=3Ca(H2PO4)2+7Ca(NO3)2+

2HF↑ 

Са5(РО4)3F+5H2SO4+5nH2O=3H3РО4+5CaSO4
 

∙nH2O+НF 

Tajriba model qurilmasi asosida olib 

borilgan ilmiy tadqiqot natijalari shuni ko’rsatdiki, 

parchalash jarayonida kislotalar aralashmasining 

nisbatlarida HNO3 miqdorining ortishi va H2SO4 

miqdorining kamayishi, labaratoriya sharoitida 

olingan NPKCa o’g’iti namunalarining tarkibidagi 

P2O5 miqdorining suvda eruvchan shaklining 

ortishi aniqlandi. Jarayonda haroratining 50 °C dan 

yuqori bo'lishi nitrat kislotaning tarkibidagi nitrat 

shakildagi azotning parchalanishi sezilarli darajada 

oshadi, shuning uchun tajribalar 50 °C haroratda 

olib boriladi. Shuningdek fosfat xomashyosining 

parchalanish jarayonida ko‘piklanish karraligini 

kamaytirish vaqti 5 daqiqani tashkil etdi. 

Natijalar va muhokama. Quyidagi 1 va 

2-jadvallarda MQ YKFKni nitrat-sulfat kislotalar 

aralashmasining (HNO3:H2SO4) 80:20; 70:30; 

60:40 va 50:50 nisbatlarda, 100 va 110 % 

me’yorlarda, 50°С haroratda parchalab, pH 

muhitini 2,5 dan 4,5 gacha gazsimon ammiak bilan 

ammonizatsiyalangan bo’tqaga KCl qo’shish  

orqali olingan NPKCa o’g’iti namunalarining 

kimyoviy tarkiblari keltirilgan. 

Bundan ko’rishimiz mumkinki, o’g’it 

namunalari tarkibidagi P2O5 ning umumiy shakli 

11,80 dan 11,30 % gacha va 12,11 dan 10,00 % 

gacha , o’simlikka o’zlashuvchan shaki 11,45 dan 

10,57 % gacha va 11,74 dan 9,41 gacha, suvda 

eruvchan shakli esa 7,18 dan 2,62 % gacha va 7,54 

dan 3,46 % gacha,  K2O 11,80 dan 11,30 % gacha 

va 12,11 dan 10,00 gacha hamda CaO 17,28 dan 

16,58 % gacha va 17,70 dan 14,64 % gacha 

kamayishi va azotning umumiy shakli 9,12 dan 

10,80 % gacha va 10,27 dan 10,83 % gacha ortishi 

aniqlandi (1 va 2 jadvallar). 

 
1-Jadval 

MQ YKFKni sulfat - nitrat kislotalar aralashmasida parchalash asosida olingan NPKCa o’g’iti namunalarining 

kimyoviy tarkibi 

 
 

Shuningdek qo’yidagi 1 va 2 -rasmlarda 

MQ YKFKni nitrat-sulfat kislotalar 

aralashmasining (HNO3:H2SO4) 70:30 nisbatda, 

100 va 110 % me’yorlarida, 50 °С haroratda 

parchalab, pH muhitini 3,5 gacha gazsimon 

ammiak bilan ammonizatsiya qilingan bo’tqani 

quritish orqali olingan NPKCa o’g’iti 

namunasining fizik kimyoviy tahlili 

(rentgenografik tahlili) keltirilgan. Labaratoriya 

sharoitida olingan NPKCa o’g’iti namunasini 

fizik-kimyoviy tahlil qilishda aylanish tezligi 30 

ayl./daq bo'lgan aylanishli kamera ishlatilgan. 

Radiograf tahlillar «The American Mineralogist 

crystal structure database» va Mixeevning 

minerallarning rentgen determinanti yordamida 

talqin qilingan. 

1-rasm. MQ YKFK asosida olingan NPKCa 

o’g’itining strukturaviy tuzilishining 

rentgenogrammasi. (Kislota me’yori 100 %, kislotalar 

nisbati 70:30, pH=3,5 ) 

 
2-rasm. MQ YKFK asosida olingan NPKCa 

o’g’itining strukturaviy tuzilishining 

rentgenogrammasi. (Kislota me’yori 110 %, kislotalar 

nisbati 70:30, pH=3,5,) 

 

Bunda tarkibidagi boshqa diffraktsion 

chiziqlar ta’sirlashmagan fosforit qismlaridan 

tashkil topganligi rengtgenogrammalarda 

ifodalangan, ya’ni rengtgenogrammadagi 

tekisliklararo masofa chiziqlardagi cho’qqilarida 

CaSO4‧H2O, CaSO4‧2H2O, CaHPO4 H2O, 

Ca(H2PO4)‧H2O, CaF2, CaO, KNO3, K2SO4, 

Ca2F2(CO3), Fe3Al2Si3, komponentlarning 

mavjudligini fizik-kimyoviy tahlil usullarida ham 

isbotlandi.  

Shuningdek, labaratoriya sharoitida 

olingan NPKCa o’g’itining kimyoviy va fizik-

kimyoviy tahlillari yuqoridagi 1 va 2 jadvallar va 

rasmlarda keltirilgan bo’lib, bu namunalardan eng 

maqbullari qo’yidagi 3-jadvalda keltirilgan. 

2-Jadval 

MQ YKFKni sulfat - nitrat kislotalar aralashmasida parchalash asosida olingan NPKCa o’g’iti namunalarining 

kimyoviy tarkibi. (N(H2SO4+HNO3)=110%) 

 
 

Quyidagi 3-jadvalda MQ YKFKni nitrat-

sulfat kislotalar aralashmasining (HNO3:H2SO4) 

70:30; 60:40 va 50:50 nisbatlarda, 100 va 110 % 

me’yorlarda, 50°С haroratda parchalab, pH 

muhitini 3,5 dan 4,0 gacha gazsimon ammiak 

bilan ammonizatsiyalangan bo’tqaga KCl qo’shish 

orqali olingan NPKCa o’g’iti namunalarining 

kimyoviy tarkiblari keltirilgan. 

Bundan ko’rishimiz mumkinki, tanlangan 

maqbul sharoitdagi o’g’it namunalari tarkibidagi 

P2O5 ning umumiy shakli 11,26 - 11,56 % va 

11,16-10,35 %, K2O 11,26 - 11,56 % va 11,16-

10,35%, Azotning umumiy shakli 10,44-9,87 % 

va 10,97-9,98 %, nitratli shakli 6,47-4,24 %, 

ammoniyli shakli 3,97-5,63 va 4,73-5,80 %, 

CaSO4 11,91 - 20,59 % va 11,50 - 20,12 % 

miqdordagi komponentlar mavjudligi kimyoviy va 

fizik-kimyoviy tahlillar asosida aniqlandi (3-

jadval).

3-Jadval 

MQ YKFKni sulfat - nitrat kislotalar aralashmasida parchalash asosida eng maqbul sharoitlarda olingan 

NPKCa o’g’iti namunalarining kimyoviy tarkibi 

 
 

Xulosa. Shunday qilib, labaratoriya 

sharoitida tajriba model qurilmasi asosida MQ 

YKFKni nitrat-sulfat kislotalar aralashmasining 

(HNO3:H2SO4) 80:20; 70:30; 60:40 va 50:50 

nisbatlarda, 100 va 110 % me’yorlarda, 50°С 

haroratda 30 minut vaqt davomida parchalab, pH 

muhitini 2,5 dan 4,5 gacha gazsimon ammiak 

bilan ammonizatsiyalangan bo’tqaga KCl tuzini 

qo’shish orqali NPKCa o’g’iti namunalari olindi. 

Olingan o’g’it namunalarining maqbul 

sharoitlarini aniqlash uchun ular kimyoviy va 

fizik-kimyoviy tahlil qilindi. MQ YKFKni nitrat-

sulfat kislotalar aralashmasining (HNO3:H2SO4) 

70:30; 60:40 va 50:50 nisbatlarda, 100 va 110 % 

me’yorlarda, pH muhitini 3,5 va 4,0 bo’lgan 

NPKCa o’g’itilari maqbul sharoit ekanligi 

aniqlandi. Shuningdek ularning tarkibidagi P2O5 

ning umumiy, o’zlashuvchan va suvda eruvchan 

shakillari, namunalarning qurishi va 

gigroskopikligi pastligini inobatga olgan holda 

maqbul sharoitlari tanlandi. 

